
Ráiteas Beartais maidir le Calaois agus Éilliú BOOLM

Cuspóir
[bookmark: OLE_LINK1][bookmark: OLE_LINK3]Louth and MeathTá Bord Oideachais agus Oiliúna (“an BOO”) tiomanta dá chuid gnó a stiúradh ar bhealach macánta agus cothrom i gcónaí.
Is í cuspóir an Bheartais Frithchalaoise agus Éillithe (an Beartas seo) ná
(i) Cultúr a chur chun cinn a spreagann cosc ar chalaois agus/nó éilliú trí aird a tharraingt ar an ngá le hardchaighdeáin iompair pearsanta;
(ii) Dul i ngleic le freagracht na bhFostaithe agus na bainistíochta maidir le Calaois/Éilliú agus/nó Calaois/Éilliú a bhfuil amhras fúithi/faoi a bhrath agus a thuairisciú; agus
(iii) Cur chuige an BOO a leagan amach maidir le próiseáil agus tuairisciú na Calaoise/Éillithe agus/nó Calaoise/Éillithe a bhfuil amhras fúithifaoi.
Scóip
Baineann an Beartas seo le Fostaithe agus Neamh-Fhostaithe, lena n-áirítear comhaltaí boird BOO, de réir na sainmhínithe iomlána thíos.
Sainmhínithe
Calaois
Tá calaois neamhdhleathach faoi reachtaíocht na hÉireann agus baineann sí le cealgaireacht, brionnú, breabaireacht, sracadh, cúigleáil srl.
Go hachomair, is coir í calaois chun airgead nó chun tairbhe a bhaint amach ar bhealach a bhfuil mídhleathach nó mímhacánta. D'fhéadfadh sé tarlú chomh maith nuair a mheallann duine eile trí é a spreagadh rud éigin a dhéanamh nó gan rud éigin a dhéanamh a mbíonn caillteanas airgid mar thoradh air. D'fheadfaí an calaois a dhéanamh ar líne, go pearsanta nó trí chomhfhreagras.

Éilliú
Tá an t-éilliú mídhleathach de réir reachtaíocht na hÉireann. Áirítear leis, mí-úsáid cumhachta nó céime ag daoine trí bhronntanas nó buntáiste a lorg / a fháil trí úsáid mhí-chuí a n-oifige chun tairbhe phearsanta a bhaint amach nó chun dochar a dhéanamh do dhuine eile.
Chun críocha an Bheartais seo, is samplaí do Chalaois / Éilliú ná, ach gan a bheith teoranta do:
· Gníomhaíocht amhrasach nó fíor, bíodh sí d'aon ghnó nó místuama, as a dtagann caillteanas don BOO, cé acu a bhaineann le hairgead, clú nó eile;
· Gníomh fealltach d'aon ghnó chun buntáiste éagórach/mídhleathach a fháil nó iarracht a dhéanamh é a fháil, mar shampla, chun gnóthú a fháil (airgeadais nó eile), dualgas a sheachaint, nó chun caillteanas a tharraingt ar pháirtí eile;
· Mírialtacht nó amhras faoi mhírialtacht;
· Breabaireacht lena n-áirítear aon bhuntáiste airgeadais nó eile/íocaíochtaí mídhleathacha/dreasachtaí a thairiscint, a ghealladh, a thabhairt nó a ghlacadh go díreach nó go hindíreach, chun an faighteoir nó aon duine eile a mhealladh chun gníomhú go míchuí i gcomhlíonadh a c(h)uid feidhmeanna, nó mar chúiteamh dó/di as gníomhú go míchuí, nó i gcás ina ngníomhódh an faighteoir go míchuí trí bhuntáiste den sórt sin a ghlacadh;
· Éilliú lena n-áirítear mí-úsáid cumhachta nó poist a cuireadh de chúram ar dhuine chun leasa an Fhostaí agus cuimsíonn sé cás ina n-aistrítear an sochar sin chuig páirtí eile;
· Feall;
· Faisnéis agus/nó tuairiscí atá bréagach nó míthreorach a chruthú go feasach;
· Bronntanais nó flaithiúlacht a thairiscint nó a ghlacadh mar chúiteamh ar chinntí fabhracha;
· Íocaíocht a éileamh ar earraí nach bhfuarthas agus/nó seirbhísí nár comhlíonadh;
· Ag éileamh ar am nár tugadh faoi aon obair;
· Éilimh bhréagacha agus/nó áibhéalacha a chur isteach ar aisíocaíocht costas;
· Doiciméid a bhrionnú nó a athrú;
· Gadaíocht, mí-leithghabháil nó úsáid neamhúdaraithe réadmhaoine an BOO, lena n-áirítear airgead tirim/a chomhluach;
· Dochar a bhagair ar dhuine agus é ar intinn ag duine tionchar éillitheach a bheith air nó ar dhuine eile gníomh a dhéanamh a mbaineann le fostaíocht, post nó gnó an duine sin;
· Iarrachtaí aon cheann de na nithe thuas a dhéanamh.

Baineann Fostaí le:
· Ball foirne BOO a fhaigheann pá, go lánaimseartha nó go páirtaimseartha;
· Foireann ghníomhaireachta BOO;
· Daoine ar thaithí oibre leis an mBOO;
· Oibrithe Deonacha a sholáthraíonn seirbhísí don BOO.
Áirítear le Neamhfhostaí le:
· Daoine a sholáthraíonn earraí nó seirbhísí don BOO, lena n-áirítear nuair is cuí, comhairleoirí, díoltóirí, conraitheoirí, gníomhaireachtaí seachtracha a dhéanann gnó leis an BOO nó fostaithe de ghníomhaireachtaí den sórt sin, agus/nó aon pháirtithe eile a bhfuil caidreamh acu leis an mBOO;
· [bookmark: OLE_LINK4]Baill an Bhoird Oideachais & Oiliúna, seachas na baill sin atá ina bhfostaithe;
· Baill d’aon choiste den Bhord Oideachais & Oiliúna, boird bhainistíochta san áireamh, seachas na baill sin atá ina bhfostaithe.
Ginearálta
· Coimeádfaidh an BOO clár bronntanais arna dtarraingt as tuairisceáin ó dhaoine a bhfuil “poist ainmnithe fostaíochta” acu agus ó chomhaltaí Boird faoi na hAchtanna um Eitic in Oifigí Poiblí.
· Tá sé mar pholasaí ag an mBOO Calaois agus/nó Éilliú a aithint agus a imscrúdú (chomh luath agus is réasúnach faoi mar atá cúrsaí) agus réitigh chuí a lorg, lena n-áirítear réitigh dhlíthiúla.
· Tar éis imscrúdaithe, d’fhéadfadh sé go n-úsáidfí an nós imeachta araíonachta mar thoradh ar chinneadh Calaoise agus/nó Éillithe, chomh maith le caingne dlí eile a lorg in aghaidh aon Fhostaí/Fostaithe agus/nó eintitis eile a bhfuil baint acu leis an scéal.
· I ngach cás ina bhfaightear amach go bhfuil brabús airgeadais fabhraithe ag Fostaí, lorgófar aisíocaíocht/chúiteamh ar aon chaillteanais a thabhaíonn an BOO dá bharr sin ón bhFostaí, d’fhéadfadh go gcuimseofaí na caillteanais sin luach airgeadúil na Calaoise agus/nó aon chostais a bhaineann le himscrúdú, aithint, tuairisciú na Calaoise agus/nó Éillithe srl.  Coinníonn an BOO an ceart chun aon chaillteanais den sórt sin a fhorchúiteamh trí thuarastal agus/nó íocaíochtaí pinsean a bhailiú agus/nó trí asbhaintí ón tuarastal agus/nó trí na cúirteanna chun an fiach atá dlite a bhailiú.
· I ngach cás ina bhfaightear amach go bhfuil brabús airgeadais fabhraithe ag Neamhfhostaí, lorgófar aisíocaíocht/chúiteamh ar aon chaillteanais a thabhaíonn an BOO dá bharr ón Neamhfhostaí, lena n-áirítear trí na cúirteanna chun an t-airgead nó fiacha atá dlite a bhailiú.
Polasaithe Eile
Ba cheart an Beartas seo a léamh mar aon le beartais eile an BOO lena n-áirítear, ach gan a bheith teoranta do, na beartais sin a leagtar amach in Aguisín B.
Freagracht as Calaois agus/nó Éilliú a Bhrath agus a Chosc
Tá baill foirne ag gach leibhéal freagrach as dícheall cuí agus rialú a dhéanamh chun gníomhartha Calaoise agus/nó Éillithe a bhfuil amhras fúthu a chosc, a bhrath agus a thuairisciú. Mar a leagtar amach i lámhleabhar/Cód Iompair an BOO, cuirfear na daoine sin a dteipeann orthu na freagrachtaí seo a chomhlíonadh faoi ghníomh araíonachta, go dtí agus lena n-áirítear deireadh na fostaíochta.
Freagracht na Bainistíochta
Tá freagracht ar gach bainisteoir eolas a bheith aige ar na cineálacha iompair mhíchuí a d'fhéadfadh tarlú ina limistéar agus a bheith san airdeall maidir le haon chomhartha ar Chalaois agus / nó Éilliú sa limistéar agus rialuithe a chur i bhfeidhm chun imeachtaí den sórt sin a sheachaint.
Ceanglaítear ar bhainisteoirí tacú, comhoibriú agus oibriú leis an bhFoireann bhainistíochta ainmnithe sa BOO agus ranna poiblí eile, gníomhaireachtaí agus comhlachtaí forfheidhmithe dlí, maidir le gníomhaíocht a líomhnaítear a bheith Calaoiseach agus/nó Éillitheach a bhrath, a thuairisciú agus a imscrúdú, lena n-áirítear ionchúiseamh cionta a líomhnaítear.
Má aimsítear Calaois agus/nó Éilliú i réimse, tá an bhainistíocht freagrach as gníomhartha ceartaitheacha cuí a dhéanamh chun a chinntiú go gcuirtear rialuithe leordhóthanacha i bhfeidhm chun cosc a chur ar atarlú gníomhartha míchuí.
Freagracht Fostaithe
Tá an fhreagracht ar gach fostaí a ghnó a dhéanamh ar bhealach a mhaolóidh an riosca go dtarlóidh Calaois agus/nó Éilliú san ionad oibre. Ní mór d’fhostaithe a bheith san airdeall freisin ar na féidearthachtaí a bhaineann le Calaois agus/nó Éilliú agus a bheith airdeallach maidir le haon chomharthaí ar Chalaois nó Éilliú.
Tá dualgas ar gach Fostaí an BOO a chosaint ar chásanna Calaoise agus/nó Éillithe. Bítear ag súil go n-aithneoidh fostaithe próisis agus nósanna imeachta a d’fhéadfadh a bheith i mbaol Calaoise agus/nó Éillithe agus go ndíreoidh siad aird na bainistíochta ina réimse féin ar chásanna den sórt sin. Ina theannta sin, is é cúram gach ball foirne sonraí a thuairisciú láithreach dá mbainisteoir líne má cheapann siad go ndearnadh iarracht nó go ndearnadh gníomhaíocht Chalaoiseach agus/nó Éillitheach nó má fheiceann siad aon ghníomhartha nó imeachtaí amhrasacha.
Éilítear ar fhostaithe comhoibriú leis an mBOO, le haon chomhlacht imscrúdaithe socraithe, le ranna poiblí eile, le gníomhaireachtaí agus le comhlachtaí forfheidhmithe dlí, chun gníomhaíocht Chalaoiseach a líomhnaíodh a bhrath, a thuairisciú agus a imscrúdú, lena n-áirítear cionta a líomhnaíodh a ionchúiseamh.
Ba chóir do gach Fostaí a chinntiú go bhfuil siad eolach ar bheartais, nósanna imeachta agus rialacháin ábhartha eile lena n-áirítear, ach gan a bheith teoranta dóibh siúd atá ainmnithe in Aguisín B.
Coinbhleachtaí Leasa
Tarlaíonn coinbhleacht leasa, lena n-áirítear coinbhleacht leasa féideartha, nuair a dhéanann leasanna pearsanta lena n-áirítear iad siúd a bhaineann le teaghlach /obair seachtrach srl., teagmhálacha nó gníomhaíochtaí seachtracha dochar do chumas Fostaí obair a dhéanamh nó cinntí oibiachtúla a dhéanamh thar ceann an BOO. Ní mór a bheith cúramach chun coinbhleachtaí leasa agus/nó an fhéidearthachta bhaineann leis sin a sheachaint agus ba chóir comhairle a lorg ón mbainisteoir líne má tá éiginnteacht ann faoi choinbhleachtaí dá leithéid.
Táthar ag súil go gcuirfidh fostaithe leasanna an BOO roimh a leasanna féin agus iad i mbun gnó an BOO. Ní mór gach gnó a dhéantar thar ceann an BOO a dhéanamh ar bhealach dícheallach agus dílis.
Ní mór d’fhostaithe cloí le Cód Iompair an BOO d’Fhostaithe, a théann i ngleic le coinbhleachtaí leasa.
Féidearthacht Gníomhaíochta Calaoisí agus/nó Éillitheach a Laghdú
Úsáideann an BOO raon gníomhartha chun an fhéidearthacht do ghníomhaíocht Chalaoiseach agus Éillithe a laghdú lena n-áirítear beartais agus nósanna imeachta scríofa a éilíonn go n-údaraítear idirbhearta i gceart agus chun soláthar a dhéanamh do scaradh dóthanach dualgas.
Ní mór do na baill foirne sin a bhfuil freagrachtaí bainistíochta nó maoirseachta orthu a chinntiú go bhfuil gach ball foirne ina n-aonad ar an eolas faoi bheartais agus nósanna imeachta BOO agus bearta a ghlacadh lena chinntiú go gcloítear leis na beartais agus na nósanna imeachta sin i gcónaí.
Iniúchadh Inmheánach
Déanann an tAonad Iniúchóireachta Inmheánaí meastóireacht ar shláine na dtáscairí feidhmíochta airgeadais agus oibríochta go léir, lena n-áirítear comhlíonadh rialála, agus tugann sé tuairim neamhspleách do Choiste Iniúchóireachta an BOO ar leordhóthanacht agus éifeachtacht an chórais rialaithe inmheánaigh ar fad agus dearbhaithe laistigh den eagraíocht agus a mhéid is féidir leis an gCoiste Iniúchóireachta, agus ina dhiaidh sin an Bord, brath orthu sin.
Acmhainní Daonna
Mar iarracht an riosca Calaoise agus/nó Éillithe a laghdú, féadfaidh Acmhainní Daonna:
(i) Tabhairt faoi ghnáthchleachtais earcaíochta lena n-áirítear teistiméireachtaí a sheiceáil agus/nó grinnfhiosrúcháin a dhéanamh ar Fhostaithe nua;
(ii) Rialacha iompair oiriúnacha a eisiúint;
(iii) A chinntiú go bhfuil beartais fhostaíochta, lena n-áirítear iad siúd a bhaineann le Calaois agus/nó Éilliú agus treoir ar úsáid chuí teicneolaíochta faisnéise, san áireamh in aon chláir ionduchtaithe d’Fhostaithe ag gach leibhéal;
(iv) An t-eolas is déanaí nó fógraí maidir le hathruithe a sholáthar i gcás leasaithe nó nuair a chuirtear beartais nua a bhaineann le Calaois agus/nó Éilliú, lena n-áirítear cóid iompair, i bhfeidhm;
(v) Cabhrú le bainisteoirí le cur i bhfeidhm agus le feidhmiú Nós Imeachta Araíonachta ábhartha an BOO nuair is gá.
Calaois nó Éilliú a Thuairisciú
Tá an fhreagracht ar gach fostaí aon amhras faoi Chalaois agus/nó Éilliú a thuairisciú gan mhoill i gcomhréir leis an nós imeachta leagtha amach thíos (féach Aguisín D don Fhoirm Thuarascáil don Phríomhfheidhmeannach). D’fhéadfadh aon duine a chlúdaíonn, a chuireann bac ar nó nach dtuairiscíonn Calaois agus/nó Éilliú a bhfuil amhras fúithi/faoi agus a bhfuil eolas aige/aici fúithi/faoi gan cúis réasúnach a bheith acu, a bheith dlite i mbeart smachta, lena n-áirítear dífhostú agus féadfaidh sé/sí a chur faoi ionchúiseamh coiriúil ag na húdaráis.
Beidh daoine a bhagraíonn díoltas ar Fhostaí a thuairiscíonn Calaois agus/nó Éilliú a bhfuil amhras fúithi/faoi dlite i mbeart smachta agus féadfaidh sé/sí a chur faoi ionchúiseamh coiriúil ag na húdaráis chomh maith.
Is féidir Calaois agus/nó Éilliú a bhrath ar aon leibhéal laistigh den eagraíocht agus ba cheart go mbeadh feidhm ag na prionsabail ghinearálta seo a leanas maidir le Calaois agus/nó Éilliú a bhfuil amhras fúithi/faoi a thuairisciú:
(i) Ba chóir do dhuine a bhfuil amhras air/uirthi go bhféadfadh gníomhaíocht Chalaoiseach nó éillitheach a bheith ar siúl, ar an gcéad dul síos, an t-ábhar a thuairisciú dá bhainisteoir líne. Más rud é go meastar go bhfuil sé míchuí a leithéid a thuairisciú don bhainisteoir líne, ba cheart é a thuairisciú don POC AD, nó do bhall de Stiúrthóirí an BOO. Tugtar ‘páirtí iomchuí’ ar an mbainisteoir líne, POC AD agus Stiúrthóirí an BOO, de réir mar is cuí, chun críche an Bheartais seo.
(ii) A luaithe a dhéanfar líomhain faoi Chalaois/Éilliú a bhfuil amhras fúithi/faoi chuig páirtí iomchuí, tuairisceoidh an páirtí iomchuí an líomhain go díreach don Stiúrthóir um Thacaíocht agus Forbairt Eagraíochta (Stiúrthóir TFE) (nó don Phríomhfheidhmeannach má dhéantar an líomhain in aghaidh oifig an Stiúrthóra TFE).
(iii) [bookmark: _Hlk480364958]Comhlánóidh an duine a thuairiscíonn an Chalaois / Éilliú a bhfuil amhras fúithi/faoi Tuairisc Theagmhais ar Chalaois/Éilliú, atá ar fáil in Aguisín A, freisin. Déileáiltear le nochtadh cosanta ó oibrí i gcomhréir le Beartas Nochta Cosanta BOO.
Níor cheart do dhuine a thuairiscíonn Calaois agus/nó Éilliú amhrasta imscrúdú a dhéanamh am ar bith, ó iarracht imscrúdú a dhéanamh ar a (h)amhrais maidir leis an ngníomhaíocht amhrasta. Níor cheart go ndéanfadh aon duine nó daoine aonair imscrúdú ar amhras faoi Chalaois agus/nó Éilliú, lena n-áirítear an duine a thuairiscíonn an t-amhras, mura n-ordaíonn Stiúrthóir TFE a mhalairt.[footnoteRef:2] [2:  Má bhaineann ball de Bhainistíocht Feidhmiúcháin an BOO le Calaois agus/nó Éilliú amhrasta, níor cheart go ndéanfaí aon imscrúdú ar an gCalaois amhrasta go dtí go gcuirtear an Príomhfheidhmeannach ar an eolas. Má bhaineann an Príomhfheidhmeannach le Calaois agus/nó Éilliú amhrasta, níor cheart go ndéanfaí aon imscrúdú ar an gCalaois agus/nó ar an Éilliú amhrasta go dtí go gcuirtear Cathaoirleach Bhord an BOO ar an eolas.
] 

Nósanna imeachta chun Calaois Líomhnaithe a Fhiosrú
Ginearálta
[bookmark: _Hlk522875751]Beidh an Stiúrthóir TFE freagrach as (seachas in aon chás a bhaineann lena (h)Oifig) freagairt an BOO a chomhordú agus lorgóidh sé/sí sainchomhairle dlí, más gá.
Cuirfidh an Stiúrthóir TFE[footnoteRef:3] árachóir an BOO ar an eolas chomh luath agus is féidir chun a chinntiú go ndéileáiltear le cúrsaí árachais go pras agus i gceart. [3:  I gcás ina mbaineann sé le hoifig an Stiúrthóra TFE, cuirfidh an Príomhfheidhmeannach ainmnithe é sin ar an eolas.] 

I gcás amhrais go bhfuil baint ag oifig an Stiúrthóra TFE leis an gCalaois agus/nó Éilliú líomhnaithe, glacfaidh an Príomhfheidhmeannach nó a Ainmní ról an Stiúrthóra TFE i gcomhthéacs an bheartais seo.
Réamhbheart Scóipe
Ar thuairisc a fháil ar Chalaois nó Éilliú a d'fhéadfadh a bheith ann, déanfaidh an Stiúrthóir TFE measúnú scagtha. Ba cheart go mbreithneofaí sa mheasúnú an bhfuil an éagóir líomhnaithe ina rud ar féidir nó ar cheart a imscrúdú, agus más mar sin atá, cad iad na céimeanna ba chóir a ghlacadh mar chuid d’imscrúdú den sórt sin.
9.3	An Garda Síochána
I gcásanna áirithe, b’fhéidir go gcaithfí an t-ábhar a thuairisciú don Gharda Síochána nó do chomhlacht eile a bhfuil an chumhacht agus an fheidhm reachtúil aige chun imscrúdú a dhéanamh ar ábhair áirithe.
Beidh an Stiúrthóir TFE freagrach as a chinntiú go gcomhlíonann an BOO aon oibleagáidí tuairiscithe sainordaitheacha atá curtha i bhfeidhm ag reachtaíocht choiriúil na hÉireann.
Is ceist do chóras oibre cheartas choiriúil an Stáit an ghné choiriúil d’aon Chalaois nó Éilliú. Má tá imscrúdú á dhéanamh ag Gardaí, leanfar le himscrúdú BOO a luaithe a dheimhníonn na Gardaí go bhfuil sé cuí é sin a dhéanamh.
Sa chás go bhfuil imscrúdú coiriúil ar siúl, coimeádann an BOO an ceart Fostaí a chur ar shaoire riaracháin.
9.4	Fiosrúchán
Más gá imscrúdú a dhéanamh, ba cheart do Stiúrthóir TFE cineál agus méid an imscrúdaithe a mheas. D’fhéadfadh cur chuige neamhfhoirmiúil a bheith i gceist leis sin maidir le héagóracha nach bhfuil chomh tromchúiseach, imscrúdú mionsonraithe agus fairsing ar éagóracha tromchúiseacha, nó imscrúdú ag comhlacht eile. D’fhéadfadh roinnt ábhar a bheith chomh tromchúiseach sin go ndéanfar an t-imscrúdú ar bhealach níos oiriúnaí go seachtrach nó ag saineolaithe gairmiúla i réimse ar leith.
Rachaidh an Stiúrthóir TFE i gcomhairle le Cathaoirleach Choiste Iniúchóireachta an BOO chun a chinneadh an féidir le hAonad Iniúchóireachta Inmheánaí an BOO imscrúdú a dhéanamh ar an ábhar ar son BOOLM de réir Théarmaí Tagartha AII - BOO.
Sa chás go bhfuil Aonad Iniúchóireachta Inmheánaí an BOO in ann an cheist seo a fhiosrú, eiseofar litir chomhaontaithe chuig an gCoiste Iniúchóireachta laistigh de 5 lá oibre. Tabharfar breac-chuntas sa litir chomhaontaithe ar an achar ama a bhfuiltear ag súil leis don imscrúdú.
I gcás nach féidir le hAonad Iniúchóireachta Inmheánaí an BOO cúnamh den sórt sin a sholáthar, socróidh an Stiúrthóir TFE go ndéanfaidh Imscrúdaitheoir Seachtrach a fhaightear ón gCreat OSR cuí do Sheirbhísí Imscrúdaithe ag baint úsáid as Téarmaí Tagartha sainithe a imscrúdú.
Iarmhairtí d'Fhostaithe
Sa chás go bhfuil imscrúdú ar bun, coimeádann an BOO an ceart Fostaí a chur ar shaoire riaracháin.
Sa chás go gcinntear go raibh caillteanas ar an mBOO mar thoradh ar ghníomh nó easpa gnímh Fostaí, coinníonn an BOO an ceart chun aon chaillteanais den sórt sin a fhorchúiteamh trí thuarastal agus/nó íocaíochtaí pinsin a bhailiú agus/nó trí asbhaintí ón tuarastal agus/nó trí na cúirteanna chun an fiach atá dlite a bhailiú.
Má chinneann imscrúdú go bhféadfadh cás a bheith le freagairt ag Fostaí, cuirfear an cheist ar aghaidh mar mhí-iompar tromchúiseach líomhnaithe go dtí Céim 4 den nós imeachta araíonachta ábhartha mar is cuí don Fhostaí sin.
Iarmhairtí do Neamhfhostaithe
Féadfaidh an BOO deireadh a chur lena chaidreamh le haon Neamhfhostaithe a sháraíonn an polasaí seo agus féadfaidh sé tabhairt faoi bheart dlíthiúil cuí chun aon chaillteanais a thabhaíonn an BOO a ghnóthú.
Úsáid TCI mar Chuid den Imscrúdú
Sa chás go bhfuil píosa scannáin TCI mar chuid d’aon fhianaise a bhaineann le gníomhaíocht chalaoiseach nó éillitheach líomhnaithe agus go bhfaightear rochtain air mar chuid d’imscrúdú faoin mBeartas seo, úsáidfear é sin de réir Bheartas TCI an BOO.
Cosaint Sonraí
Beidh aon imscrúdú a dhéanfar de bhun an Bheartais Calaoise i gcomhréir le Polasaí Um Chosaint Sonraí an BOO agus leis an reachtaíocht um chosaint sonraí.
Rúndacht
Ní nochtfar faisnéis maidir le líomhain Chalaoise d’aon pháirtí ach amháin i gcomhréir leis an mBeartas seo.
D’fhéadfadh aon Fhostaí BOO a nochtann faisnéis den sórt sin ar shlí seachas de réir an Bheartais seo a chur faoi ghníomh smachtaithe, lena n-áirítear dífhostú.
Beidh an Príomhfheidhmeannach nó oifigeach roghnaithe freagrach as déileáil le haon fhiosrúcháin ón bpreas agus ó na meáin eile.
An Roinn Oideachais agus Scileanna a chur ar an eolas
Tá an Príomhfheidhmeannach freagrach as caillteanais a chur in iúl don Roinn mhaoinithe agus d’Oifig Ard-Reachtaire Cuntas agus Ciste.
Ag cur an tAonad um Maoiniú AE ar an eolas
Tá Aonad Chistí an AE tar éis a Bheartas Frithchalaoise a nuashonrú le déanaí, agus, mar chuid den uasdátú sin, tá an doiciméad um Thuairisciú Calaoise a ghabhann leis seo ullmhaithe (Aguisín C). Ba cheart é sin a úsáid chun Aonad Cistí AE a chur ar an eolas, a luaithe is féidir, má tá calaois a bhfuil amhras fúithi nó deimhnithe in aon cheann de na heagraíochtaí, a bhaineann le cláir/gníomhaíochtaí arna maoiniú ag an AE.
 Cur i bhfeidhm & Athbhreithniú
Déanfaidh an Feidhmeannach an polasaí seo a mheas le haghaidh athbhreithnithe dhá uair sa bhliain de réir dea-chleachtais nó de bharr athruithe sa reachtaíocht agus treoir ó fhoinsí cosúil leis an Aonad Iniúchóireachta Inmheánaí, an tArd-Reachtaire Cuntas & Ciste, an Roinn Oideachais nó an Roinn Caiteachais Phoiblí & Athchóirithe.

	Uimhir Thagartha an Doiciméid
	2

	Uimhir Athbhreithnithe
	1

	Doiciméad arna rinneadh Athbhreithniú ag
	Tacaíocht agus Forbairt Eagraíochtaí

	Dáta Athbhreithnithe 
	Feabhra 2023

	Dáta Cur i bhFeidhm Bhunchóip an Bheartais (Leagan 1)
	Deireadh Fómhair 2019 

	Dátaí Athbhreithnithe Roimhe Seo 
	Ní bhaineann le hábhar

	An Chéad Dáta Athbhreithnithe Eile 
	Feabhra 2025




Aguisín A: 	Tuairisc Theagmhais/ Amhrais faoin mBeartas Calaoise agus/nó éillithe
Cur síos iomlán ar an Teagmhais / Cúis amhrais:
	
	












	



	Tuairiscithe ag:
	_____________________________
	(Ainm agus Uimhir an Bhaill Foirne)

	Dáta na Tuairisce:
	_____________________________
	(LL/MM/BBBB)

	Tuairiscithe chuig:
	_____________________________
	

	Teideal:
	[bookmark: _appendix_b:_excerpt][bookmark: _appendix_c:_non-exhaustive]_____________________________
	


Aguisín B
liosta beartas ábhartha BOOLM nach bhfuil uileghabhálach

· Beartas maidir le nochta cosanta a dhéanann oibrithe BOO
· Ciorclán na Roinne Oideachais agus Scileanna ar Nósanna Imeachta Athbhreithnithe le haghaidh Múinteoirí agus Príomhoidí a Chur ar Fionraí agus a Bhriseadh as a bPost (BOOnna)
· Ciorclán na Roinne Oideachais agus Scileanna ar Nósanna Imeachta le haghaidh Príomhoidí Pobalscoileanna Náisiúnta a Chur ar Fionraí agus a Bhriseadh as a bPost
· Fóram Comhairleach BOOE & Ceardchumann - Nósanna Imeachta Araíonachta d'fhoireann atá fostaithe ag Boird Oideachais agus Oiliúna
· Nósanna imeachta do phríomhoidí maidir lena gcuid oibre, a n-iompar agus cúrsaí inniúlachta gairmiúla ina ról mar phríomhoidí
· Cód Iompair an BOO do Fhoireann
· Cód Iompair BOO do Chomhaltaí Boird
· Polasaí Um Chosaint Sonraí BOO (lena n-áirítear doiciméid ghaolmhara, m.sh. prótacal bainistíochta sáraithe, polasaí TCI srl.)
· Beartas agus Nósanna Imeachta Úsáid Inghlactha TFC BOO
· Beartas Fáilteachais agus Bronntanais an BOO
· Beartas Soláthair BOO
· Ráiteas Beartais maidir le Nochtadh Leasanna d’Fhoireann BOO
· Ráiteas Beartais maidir le Nochtadh Leasanna do Chomhaltaí BOO
· Polasaí maidir le Diúscairt Sócmhainní Seasta BOO
· Beartas Bainistíochta Riosca BOO




Aguisín C
Aonad Cistí AE
Foirm do Dheonaithe chun comhairle a thabhairt faoi chalaois fhéideartha nó dheimhnithe (i dtionscadal Aonad Cistí an AE, nó in aon chuid de ghnó an Deontaí a bhaineann le cláir/gníomhaíochtaí atá maoinithe ag an AE)
	Ainm an Deontaí
	

	Ainm an Tionscadail
	

	Tagairt an Tionscadail
	

	Cineál an chiona líomhnaithe
	

	An dáta ar aithníodh an cheist
	

	An áit ar tharla sé
	

	An tréimhse inar tharla an cion líomhnaithe
	

	Caillteanas Airgeadaíochta (más bainteach)
	

	Tionscadal Aonaid Chistí an AE, nó réimse eile gnó
	

	Freagairt Bainistíochta (Cuir san áireamh gníomhartha a glacadh chun stop a chur le hatarlú)
	

	Dóchúlacht go dtarlóidh sé arís
	

	Cé air a raibh tionchar aige?
	

	Ar cuireadh an Garda Síochána ar an eolas? (Cathain agus Conas)
	

	Sínithe thar ceann an Deontaí
	

	Dáta
	


Seol ar aghaidh chuig Ceannasaí Aonaid Chistí an AE le do thoil (eufunds@justice.ie)
Aguisín D

	TUAIRISC DON PHRÍOMHFHEIDHMEANNACH

	Earráidí, gadaíochtaí, cúblálacha, idirbhearta neamhrialta nó gan bhunús (Tuairisc ag teastáil nuair a aimsítear é)



1. Cad a tharla?



2. Cathain a thángthas air agus a tuairiscíodh é?



3. Déan an tionchar airgeadaíochta a chainníochtú



4. Cén beart a rinneadh?



5. Conas a neartaíodh nósanna imeachta ó shin?



6. An molann tú aon ghníomh breise?

	Ullmhaithe ag:
	
	Dáta:
	

	
	
	
	

	Breactha síos ag:
	
	Dáta:
	

	
	Stiúrthóir Tacaíochta agus Forbartha na hEagraíochta



5042273.3   

5042273.3   

8


image1.jpeg
= Imetb

) Bord Oideachais agus Oilivina Lit agus na Mi
Louth and Meath Education and Training Board




